
Panchatattvarchananirupanam

பஞ்சதத்த்வார்சநநிரூபணம்

மஹேஶ்வர உவாச ।
பஞ்சதத்த்வார்சநம் ப்³ரூஹி ஶங்க²சக்ரக³தா³த⁴ர ! ।
யேந விஜ்ஞாநமாத்ரேண நரோ யாதி பரம் பத³ம் ॥ 1॥
ஹரிருவாச ।
பஞ்சதத்த்வார்சநம் வக்ஷ்யே தவ ஶங்கர ஸுவ்ரத ।
மங்க³ள்யம் மங்க³ளம் தி³வ்யம் ரஹஸ்யம் காமத³ம் பரம் ॥ 2॥
தச்ச்²ரு’ணுஷ்வ மஹாதே³வ பவித்ரம் கலிநாஶநம் ।
ஏக ஏவாவ்யய: ஶாந்த: பரமாத்மா ஸநாதந: ॥ 3॥
வாஸுதே³வோ த்⁴ருவ: ஶுத்³த: ⁴ ஸர்வவ்யாபீ நிரஞ்ஜந: ।
ஸ ஏவ மாயயா தே³வ பஞ்சதா⁴ ஸம்ஸ்தி²தோ ஹரி: ॥ 4॥
லோகாநுக்³ரஹக்ரு’த்³விஷ்ணு:ஸர்வது³ஷ்டவிநாஶந: ।
வாஸுதே³வஸ்வரூபேண ததா²ஸங்கர்ஷணேந ச ॥ 5॥
ததா² ப்ரத்³யும்நரூபேணாநிருத்³தா⁴க்²யேந ச ஸ்தி²த: ।
நாராயணஸ்வரூபேண பஞ்சதா⁴ ஹ்யத்³வய:ஸ்தி²த: ॥ 6॥
ஏதேஷாம் வாசகாந்மந்த்ராநேதாஞ்ச்²ரு’ணு வ்ரு’ஷத்⁴வஜ ! ।
ௐ அம் வாஸுதே³வாய நம: ।
ௐ ஆம் ஸங்கர்ஷணாய நம: ।
ௐ அம் ப்ரத்³யும்நாய நம: ।
ௐ அநிருத்³தா⁴ய நம: ।
ௐ ௐ நாராயணாய நம: ॥ 7॥
பஞ்ச மந்த்ரா:ஸமாக்²யாதா தே³வாநாம் வாசகாஸ்தவ ।
ஸர்வபாபஹரா: புண்யா:ஸர்வரோக³விநாஶநா: ॥ 8॥
அது⁴நா ஸம்ப்ரவக்ஷ்யாமி பஞ்சதத்த்வார்சநம் ஶுப⁴ம் ।
விதி⁴நா யேந கர்த்தவ்யம் யைர்வா மந்த்ரைஶ்ச ஶங்கர ! ॥ 9॥

ஆதௌ³ஸ்நாநம் ப்ரகுர்வீத ஸ்நாத்வா ஸந்த்⁴யாம் ஸமாசரேத் ।
அர்சநாகா³ரமாஸாத்³ய ப்ரக்ஷால்யாங்க்⁴ர்யாதி³கம் ததா² ॥ 10॥
ஆசம்யோபவிஶேத்ப்ராஜ்ஞோ ப³த்³தா⁴ஸநமபீ⁴ப்ஸிதம் ।
ஶோஷணாதி³ தத:குர்யாத் அம் க்ஷௌம் ரமிதி மந்த்ரகை: ॥ 11॥
ஸாமாந்யம் கடி²நீக்ரு’த்ய சாண்ட³முத்பாத³யேத்தத: ।
விபி⁴த்³யாண்ட³ம் ததோ ஹ்யண்டே³ பா⁴வயேத்பரமேஶ்வரம் ॥ 12॥
வாஸுதே³வம் ஜக³ந்நாத²ம் பீதகௌஶேயவாஸஸம் ।
ஸஹஸ்ராதி³த்யஸங்காஶம் ஸ்பு²ரந்மகரகுண்ட³லம் ॥ 13॥
ஆத்மநோ ஹ்ரு’தி³ பத்³மே து த்⁴யாயேத்து பரமேஶ்வரம் ।
தத:ஸங்கர்ஷணம் தே³வமாத்மாநம் சிந்தயேத்ப்ரபு⁴ம் ॥ 14॥
ப்ரத்³யும்நமநிருத்³த⁴ம் ச ஶ்ரீமந்நாராயணம் தத: ।
இந்த்³ராதீ³ம்ஶ்ச ஸுராம்ஸ்தஸ்மாத்³தே³வதே³வாத்ஸமுத்தி²தாந் ॥ 15॥
சிந்தயேச்ச ததோ ந்யாஸம் குர்யாத்³வை கரயோர்த்³வயோ: ।
வ்யாபகம் மூலமந்த்ரேண சாங்க³ந்யாஸம் தத: பரம் ॥ 16॥
அங்க³மந்த்ரைர்மஹாதே³வ ! தாந்மந்த்ராந் ஶ‍்ரு’ணுஸுவ்ரத ! ।
ௐ ஆம் ஹ்ரு’த³யாய நம: ।
ௐ ஈம் ஶிரஸே நம: ।
ௐ ஊம் ஶிகா²யை நம: ।
ௐ ஐம் கவசாய நம: ।
ௐஔம் நேத்ரத்ரயாய நம: ।
ௐ அ:அஸ்த்ராய ப²ட் । 17॥
ௐ ஸமஸ்தபரிவாராயாச்யுதாய நம: ।
ௐ தா⁴த்ரே நம: ।
ௐ விதா⁴த்ரே நம: ।
ௐ ஆதா⁴ரஶக்த்யை நம: ।
ௐ கூர்மாய நம: ।
ௐ அநந்தாய நம: ।
ௐ ப்ரு’தி²வ்யைநம: ।

ௐ த⁴ர்மாய நம: ।
ௐ த⁴ர்மாய நம: ।
ௐ ஜ்ஞாநாய நம: ।
ௐ வைராக்³யாய நம: ।
ௐ ஐஶ்வர்யாய நம: ।
ௐ அஜ்ஞாநாய நம: ।
ௐ அநைஶ்வர்யாய நம: ।
ௐ அம் அர்கமண்ட³லாய நம: ।
ௐ ஸோம் ஸோமமண்ட³லாய நம: ।
ௐ வம் வஹ்நிமண்ட³லாய நம: ।
ௐ வம் வாஸுதே³வாய பரப்³ரஹ்மணே ஶிவாய தேஜோரூபாய
வ்யாபிநே ஸர்வதே³வாதி⁴தே³வாய நம: ।
ௐ பாஞ்சஜந்யாய நம: ।
ௐ ஸுத³ர்ஶநாய நம: ।
ௐ க³தா³யை நம: ।
ௐ பத்³மாய நம: ।
ௐ ஶ்ரியை நம: ।
ௐ ஹ்ரியை நம: ।
ௐ புஷ்ட்யை நம: ।
ௐ கீ³த்யை நம: ।
ௐ ஶக்த்யை நம: ।
ௐ ப்ரீத்யை நம: ।
ௐ இந்த்³ராய நம: ।
ௐ அக்³நயே நம: ।
ௐ யமாய நம: ।
ௐ நிர்ரு’தயே நம: ।
ௐ வருணாய நம: ।
ௐ வாயவே நம: ।
ௐ ஸோமாய நம: ।
ௐ ஈஶாநாய நம: ।
ௐ அநந்தாய நம: ।
ௐ ப்³ரஹ்மணே நம: ।

ௐ விஷ்வக்ஸேநாய நம: ॥ 18॥
ஏதே மந்த்ரா:ஸமாக்²யாதாஸ்தவ ருத்³ர ஸமாஸத: ।
பூஜா சைவ ப்ரகர்த்தவ்யா மண்ட³லே ஸ்வஸ்திகாதி³கே ॥ 19॥
ௐ பத்³மாய நம: ।
அங்க³ந்யாஸம் ச க்ரு’த்வா து முத்³ரா:ஸர்வா: ப்ரத³ர்ஶயேத் ।
ஆத்மாநம் வாஸுதே³வம் ச த்⁴யாத்வா சைவ பரேஶ்வரம் ॥ 20॥
ஆஸநம் பூஜயேத்பஶ்சாதா³வாஹ்ய விதி⁴வந்நர: ।
த்³வாரே தா⁴துர்விதா⁴துஶ்ச பூஜா கார்யா வ்ரு’ஷத்⁴வஜ ॥ 21॥
க³ருட³ம் பூஜயேத³க்³ரே வாஸுதே³வஸ்ய ஶங்கர ।
ஶங்கா²தி³பத்³மபர்ந்தம் மத்⁴யதே³ஶே ப்ரபூஜயேத் ॥ 22॥
த⁴ர்மம் ஜ்ஞாநம் ச வைராக்³யமைஶ்வர்யம் பூர்வதே³ஶத: ।
ஆக்³நேயாதி³ஷ்வர்சயேத்³வை அத⁴ர்மாதி³சதுஷ்டயம் ॥ 23॥
மண்ட³லத்ரயமத்⁴யே து கீர்த்திதா ஹ்யாஸநஸ்தி²தி: ।
பூர்வாதி³பத்³மபத்ரேஷு பூஜ்யா:ஸங்கர்ஷணாத³ய: ॥ 24॥
கர்ணிகாயாம் வாஸுதே³வம் பூஜயேத்பரமேஶ்வரம் ।
பாஞ்சஜந்யாத³ய: பூஜ்யா: ஐஶாந்யாதி³ஷு ஸம்ஸ்தி²தா: ॥ 25॥
ஶக்தயஶ்சைவ பூர்வாதௌ³ தே³வதே³வஸ்ய ஶங்கர ।
இந்த்³ராத³யோ லோகபாலா: பூஜ்யா: பூர்வாதி³ஷு ஸ்தி²தா: ॥ 26॥
அதோ⁴ நாக³ம் ததூ³ர்த்³த்⁴வந்து ப்³ரஹ்மாணம் பூஜயேத்ஸுதீ: ⁴ ।
இதி ஸ்தா²நக்ரமோ ஜ்ஞேயோ மண்ட³லே ஶங்கர த்வயா ॥ 27॥
ஆவாஹ்ய மண்ட³லே தே³வம் க்ரு’த்வா ந்யாஸம் து தஸ்ய ச ।
முத்³ராம் ப்ரத³ர்ஶ்ய பாத்³யாதீ³ந்த³த்³யாந்மூலேந ஶங்கர ॥ 28॥
ஸ்நாநம் வஸ்த்ரம் ததா²சாமம் க³ந்த⁴ம் புஷ்பம் ச தூ⁴பகம் ।
தீ³பம் நைவேத்³யமாசாமம் நமஸ்காரம் ப்ரத³க்ஷிணம் ।
குர்யாச்ச²ங்கர மூலேந ஜபம் சாபி ஸமர்பயேத் ॥ 29॥
இத³ம் ஸ்தோத்ரம் ஜபேத்பஶ்சாத்³வாஸுதே³வமநுஸ்மரந் ।
ௐ நமோ வாஸுதே³வாய நம:ஸகர்ஷணாய ச ॥ 30॥
ப்ரத்³யும்நாயாதி³தே³வாயாநிருத்³தா⁴ய நமோ நம: ।

நமோ நாராயணாயைவ நராணாம் பதயே நம: ॥ 31॥
நரபூஜ்யாய கீர்த்யாய ஸ்துத்யாய வரதா³ய ச ।
அநாதி³நித⁴நாயைவ புராணாய நமோ நம: ॥ 32॥
ஸ்ரு’ஷ்டிஸம்ஹாரகர்த்ரே ச ப்³ரஹ்மண: பதயே நம: ।
மநோ வை வேத³வேத்³யாய ஶங்க²சக்ரத⁴ராய ச ॥ 33॥
கலிகல்மஷஹர்த்ரே ச ஸுரேஶாய நமோ நம: ।
ஸம்ஸாரவ்ரு’க்ஷச்சே²த்ரே ச மாயாபே⁴த்ரே நமோ நம: ॥ 34॥
ப³ஹுரூபாய தீர்தா²ய த்ரிகு³ணாயாகு³ணாய ச ।
ப்³ரஹ்மவிஷ்ண்வீஶரூபய மோக்ஷதா³ய நமோ நம: ॥ 35॥
மோக்ஷத்³வாராய த⁴ர்மாய நிர்மாணாய நமோ நம: ।
ஸர்வகாமப்ரதா³யைவ பரப்³ரஹ்மஸ்வரூபிணே ॥ 36॥
ஸம்ஸாரஸாக³ரே கோ⁴ரே நிமக்³நம் மாம் ஸமுத்³த⁴ர ।
த்வத³ந்யோ நாஸ்தி தே³வேஶ நாஸ்தி த்ராதா ஜக³த்ப்ரபோ⁴ ॥ 37॥
த்வாமேவ ஸர்வக³ம் விஷ்ணும் க³தோऽஹம் ஶரணம் க³த: ।
ஜ்ஞாநதீ³பப்ரதா³நேந தமோமுக்தம் ப்ரகாஶய ॥ 38॥
ஏவம் ஸ்துவீத தே³வேஶம் ஸர்வக்லேஶவிநாஶநம் ।
அந்யைஶ்ச வைதி³கே:ஸ்தோத்ரை:ஸ்துத்வா வை நீலலோஹித ॥ 39॥
பஞ்சதத்த்வஸமாயுக்தம் த்⁴யாயோத்³விஷ்ணும் நரோ ஹ்ரு’தி³ ।
விஸர்ஜயேத்ததோ தே³வமிதி பூஜா ப்ரகீர்திதா ॥ 40॥
ஸர்வகாமப்ரதா³ ஶ்ரேஷ்டா² வாஸுதே³வஸ்ய ஶங்கர ।
ஏதத்பூஜநமாத்ரேண க்ரு’தக்ரு’த்யோ ப⁴வேந்நர: ॥ 41॥
இத³ம் ச ய: படே²த்³ருத்³ர பஞ்சதத்த்வார்சநம் நர: ।
ஶ‍்ரு’ணுயாச்ச்²ரவாயேத்³வாபி விஷ்ணுலோகம் ஸ க³ச்ச²தி ॥ 42॥
இதி ஶ்ரீகா³ருடே³ மஹாபுராணே பூர்வக²ண்டே³ ப்ரத²மாம்ஶாக்²யே ।
ஆசாரகாண்டே³ பஞ்சதத்த்வா(வைஷ்ணவா)ர்சநவிதி⁴ர்நாம த்³வாத்ரிம்ஶோऽத்⁴யாய:
॥ 32॥
க³ருட³புராண । பூர்வக²ண்ட³ । அத்⁴யாய 32/29-37॥

